
	1. 
	ՀՀ ֆինանսների նախարարություն 18.08.2015թ. 
թիվ 03/11-1/22027-15 գրություն
	1. «Սննդամթերքի անվտանգության մասին» Հայաստանի Հանրապետության օրենքի  2-րդ հոդվածի 1-ին մասի 1-ին կետի համաձայն` լիազոր մարմին (մարմիններ) է (են) սննդամթերքի անվտանգության բնագավառում քաղաքականություն մշակող, վերահսկողություն իրականացնող և (կամ) ծառայություններ մատուցող` Հայաստանի Հանրապետության կառավարության լիազորած պետական մարմինը (մարմինները), ուստի առաջարկում եմ Նախագծի 1-ին կետի 1-ին և 2-րդ ենթակետերում «և» շաղկապից հետո լրացնել «(կամ)» շաղկապը:


	1. Ընդունվել է: Կատարվել են համապատասխան լրացումներ:

	
	ՀՀ ԳՆ սննդամթերքի անվտանգության պետական ծառայություն
10.08.2015թ. թիվ 01/15.1/2958-15  գրություն
	1. Լիազոր մարմիններ ճանաչելու և Հայաստանի Հանրապետության կառավարության 2008 թվականի հունիսի 5-ի N 557-Ն որոշումն ուժը կորցրած ճանաչելու մասին Հայաստանի Հանրապետության կառավառության որոշման Նախագծի 1-ին կետի 1-ին ենթակետից առաջարկում ենք հանել և ծառայություններ մատուցող բառերը,  քանի որ Հայաստանի Հանրապետության կառավարության 2010 թվականի դեկտեմբերի 30-ի N 1731-Ն որոշման 1-ին կետի և 2010 թվականի դեկտեմբերի 30-ի N 1730-Ն որոշման N 1 հավելվածի 1-ին և 9-րդ կետերի համաձայն սննդամթերքի անվտանգության բնագավառում ծառայությունների մատուցման լիազորությունը վերապահված է Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը:
	1. Չի ընդունվել:
Հայաստանի Հանրապետության կառավարության 2002 թվականի սեպտեմբերի 5-ի N 1516-Ն Հավելված N 1-ի 7-րդ կետի ժ) ենթակետի համաձայն՝ Հայաստանի Հանրապետության գյուղատնտեսության նախարարությունը իրականացնում է գյուղատնտեսական գործունեության իրականացման լիցենզիաների և (կամ) արտոնագրերի տրամադրման ապահովում: 

	
	ՀՀ գյուղատնտեսության նախարարություն 11.08.2015թ. թիվ ՍԿ/ԱՇ/5439-15 գրություն

	Դիտողություններ և առաջարկություններ չկան:
	Ընդունվել է ի գիտություն:



	
	ՀՀ արդարադատության նախարարություն 28.08.2015թ. թիվ 02/14/10490-15 գրություն

	1. Օրենսդրական տեխնիկայի կանոնները մասամբ պահպանված չեն: Այսպես՝ Նախագծի կետերի համարակալման «3» և «4» թվերն անհրաժեշտ է համապատասխանաբար փոխարինել «2» և «3» թվերով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի դրույթները:

	1. Ընդունվել է: Կատարվել են համապատասխան փոփոխություններ:

